
Tona ake umanga mo te putaiao

I kona tonu te tino hiahia o Michael Walker kia tutuki pai ai i ana mahi katoa. Erangi, kia
tutuki i te aha! “Ko te mea nahe kua ata kitea e hau, ¢ kore e taea te tutuki hei Mangu Katoa,
hei Képe Mangu raini,” e ko tana. “Na toku mohiotanga ki t€nei, kotahi nahe toku hiahia
kia oti i a hau, hei Tohunga Piitaiao .

Teéna pea na nga hakaakoranga a Pa Hoddle, te mahita Piitaiao o Michael i tona Kura
Takawaenga. “Ko te tino mea i pa mai ki a hau nana, ko te ahua tuku i ona hakaaro, katahi
ka rereké nei oku hakaaro ki te ao,” e ko tana. Ka tirohia e ratou ki nga mea pénei, mena ka
taea te maringi hau, i te mea he kiitere? , me te mea and ra hoki ka taea te kurutétia® i te hau,
erangi ake te wai. “Ka tino mau nei ténei i toku mahara.”

Erangi, rawa nei ana maka Pataiao i te haikura i awhina atu 1 a Michael kia tutuki i ana
tohenga. “He tino koretake noa hau ki nga kaupapa Piitaiao me te Mahi Tatai i a hau i te
kura. Kua pai k& atu hau ki nga kaupapa reo-a-iwi, erangi kihei hau i tino rata atu.”

He huihuinga-a-whanau ki te
hakanui i te iriiritanga o Michael
ki Tamaki. A mua: Isaac Walker,
Wairata Walker, Andrea Walker,
Francis Dodson. A muri: Ranginui
Walker, Michael, Deirdre Walker,
Molly Dodson

Kei te pa: ratou ko Ratana
ko te hoa o Ratana, ko Bett
Wansborough ki Waiaua
Marae ko tata ki Opatiki.

“Ahua ngaro noa hau i te réanga tuatoru,” e ko tana. I roto ia i te karache manga ikeike,
a, ko te ahua hakaako mahi tatai, kahore i rite mona. “Atia pehea toku hakamomori, hore he
take.” I tona tau mutunga i te haikura o Mt. Albert, ko raro iho ana maka mo te mahi tatai i

ana tau.
TSeientist Na nga reo-a-iwi i tika ai nga maka o Michael, he pai ki a ia te panui Pakiwaitara Putaiao,
2A Fluid erangi 1 mea mai ia, na te hakinakina i puta ora ai ia i te kura. I hakaingoatia ia mo nga
3Compress hakinakina e rua mo tona kura, ara, te whutupaoro me te kirikiti.

1



Colin Walker

Mai-i te moana - he hiringa angitu

I timata mai a Michael i te kainga o Oakura i te whanga ataahua o Whangaruru, e wha tekau ma rima mineti te
matara atu i waho o Whangarei. Atia ténei, ko tona iwi ko Te Whakatohea no Opotiki i Mataatua-Te Waiariki.

Na te arumanga i te mahi te whanau o nga Walker i tae ki Tamaki i te wa e tamariki tonu ana a Michael. He
ikeike nga taumata o te pono me te ahuwhenua i hakaritengia e nga matua, a, ka péra and nga taumata i ha-
karitengia e rao mo nga tamariki. [ te wa e tamariki tonu ana a Michael, e wha nga mahi a tona papa: he mahita
kura ki tétahi o nga kura tuatahi, he hakaako Ingirihi ki te kura o Kiini Wikitoria md nga tamahine Maori, he
hakaako i te reo Maori mo te kura o te pd me te haere ki te Whare Wananga mo te wa poto.

Erangi ka hoki and te whanau Walker ki te —
moana, i te tuatahi ki Oakura, a, ki te rohe potae
0 Mataatua and ra hoki, i te wahi i tupu ake tona
matua, ka mutu ka hoki ki Whananaki, (raro mai
i Tutukaka), md nga ra hakata. Ka tohungia tona
teina me tona tuahine hei rata o te Hauora, erangi
a Michael ko tona aro nui k&, 1 te moana tonu. Ko
tona tuhinga roa mo tona tohu Paerua i pa ai ki te
ora me te tupu o nga kina, a, mai i kona kua pa k&
ona mabhi ki nga tuna me nga whai.

I te Whare Wananga, he mea noa iho nga hua i whiwhi nei a Michael md

ana mahi i ngd marau e pa ana ki te Koiora atu ki te tau tuatoru. I tona urunga
ki taua pepa ka mohiotia e te Tumuaki o te tari Matai Kararehe, ki tona ingoa
tuatahi. “Ka ohorere marika nei hau i t€na.”
Ka hiki haere nga whiwhinga o Michael i muri mai i t€na, na te iti noa o nga
karaehe 1 awhina nei i a ia kia ata hakapa atu ki nga kaihakaako. Ka aro nui
atu ia ki nga hakaakoranga o Bob Lewis, he mahita ahuwhenua ki te manaaki
i ana akonga.




Ka mutu te Tohu Paerua o Michael i Tamaki, ka
whiwhi ia i t€tahi karahipi mai i te Pokapt Ma-
rangai Te Uru i te Whare Wananga o Hawai’i. He
tino tikanga ohorere nui ténei. “Ehara i te mea ko
te taraiwa ra ratou i te€ra taha o te huarahi... He nui
ke atu nga rerek&tanga. Ka peia nga pana rama ki
runga kahore ki raro. Kthei i oti i a hau te hakak1
i nga pepa tono i te mea he rereke te takotoranga
0 nga pepa tono. Rawa i taea e hau te hakautu i
nga tohutohu i te mea he rereké te ahua takoto
o te reo Ingirihi... He tini nga wahanga pohehe
pokanoa i kitea e hau.” Ka mau tika i a ia i te ata
noho ki Amerika, katahi ka tahuri a Michael ki te
hakaaro hohonutia ki te kaupapa akoranga i hia-
hiatia nei e ia. “Katahi ka tau te hakaaro ki a hau
i tetahi ata ‘Meina ka kore e kitea e hau i tetahi
kaupapa rangahau moku i te mutunga o te ra nei,
ka hoki hau ki te kainga.” Kua pa k& hau ki te ako
toipotapotae®* te toiranu® - kahore tetahi kaupapa
kua hakaarongia i wero i a hau, i oho 1 a hau kia
maranga ake 1 toku moenga i nga ata.”

Nga Porohita Titaha Hautdo me
Nga Tawhiti Tuna

Kua roa nei te mea ngaro me pehea e taea e te
tini o te kararehe te hakatere’ tika taiawhio i te ao
katoa. Ka taeca e nga kukupa hoki kainga te rere
hoki ki te kainga atia e rere ana i runga i te whenua
tauhou, a, ka taea e nga manu Hiiaro® o Uropi te
rere atu ki Awherika ka hoki i te wa e rite ki aua
whare tonu i hakarérea iho e ratou.

Ka arotakengia e Michael 1 ana mahi katoa i
oti i a ia. Ka kitea e ia ko te tuna ano t&tahi o nga
kararehe aupiki® hakatere i te ao. Ka mahara ia
i tetahi karaeche pai ki a ia na Bob Lewis ratou
i hakaako e pa ana ki te hakaanganga'® o nga
kararehe. Ka mutu, i tupungia ai ia ki te taaru"!
me te hokihoki tonu ki reira i nga ra hakata, koia
ano ko tana hiahia kia pa kau ake tana rangahau
ki taua kaupapa. I te mutunga iho, ka kitea e ia i
nga Kura Wai'? i Te Taiwhanga" o Nga Ratonga
Ika Moana-A-Iwi me nga tuna kua watea mai hei
hakamatau. “Na reira ka hakatopungia e hau i €nei
mea katoa ka mea hau ‘Ae Marika koia ténei ko
te kaupapa e hakahihiri ana i a hau.””

I hakaarongia e Andrew Dizon, te kaihakahaere
o te taiwhanga nei, he mea hou ténei kahore and
kia tirohia hohonutia e wai ké raini, ka hoki ia ki
a Michael me tétahi hakaaro koni atu. Ka mea a
Joseph Kirschvink, he Papakaiahupiingao'* i mea
ia mo ana mahi e hakaaro ana kei nga kararehe

“Ecology ‘*Biochemical ®Hoops ’Navigate SSwallow
(Bird) °Enigma !Orientation 'The Beach "*Water
Tanks '*Laboratory '*Geophysicist *Radiation
®Physics '"Astronomy

Tohu hakaahua: “E mau ana a Michael i te lei po’o (Lei Upoko). Ko rao ko
Lilikala Kame’eleihiwa, he hoa nona i te wa i a rao e akonga ana e hakaako ana
i ténei wa ki te Whare Wananga o Hawai'i. Kua hangaia tona lei kaki mai i te
maile he rau kakara e mahia ana i @nei momo lei hei tohu rangatira.

A Michael me 6na hoa mai i nga topito katoa o te Moana-nui-a-Kiwa, Te Pokapu
Marangai-Te Uru

Te Whitiki Van Allen Te Whitiki Van Allen

Ko Nga Rarangi Hauto

Ko Nga Hauto o Te Ao me Nga Whitiki Pahihi'® o Van Allen

Na te hakaaetanga o te tari Ahupingao'® me te Tatai Arorangi'’, Te
Whare Wananga o Tennessee

Huahou* N& David Cornick, Te Whanga-nui-a-Tara nga hakaahua i tango ake. ~ Huahou*

pea te aronga hautd, pénei i te kapehu'® kei roto i o ratou matenga. Ka waiho ma Michael te tirotiro meina
koia ténei ko te ahua ka kite nga tuna me péhea, i a ratou e huri haere ana. “Kua pénei k& toku uruparenga®
tuatahi, ‘A, he tino kino te ahua o taua wahanga’. He pohauhau te momo Piitaiao ra.”

He mea hakapaengia ana mai i nga tau mutunga o te rau tau 1800, e taca e &tahi momo kararehe te kite i nga
Pito Hauto™. Kei te ao katoa he Maneatanga Hauto*', he ritenga ki te rino hautd kua purua ki roto i te arani.
(Kua hakaarongia ko te take o te maneatanga hautd o te ao katoa he mea na te hurihanga®® o te rino ratarata
kei te iho o te ao, na ténei ka timata mai i nga au hiko, a, me nga maneatanga hauto. No nga tau whitu tekau o
tera rau tau, katahi ano ka puta mai nga hua o te rangahau ¢ hakaatu ana, ko €tahi manu pti ano ka hakamahi
i te maneatanga hautd o te ao hei arahi i a ratou haerenga. Kahore ano kia tiituru €nei hakaaturanga, a, kahore
and kia oti i a wai k& raini i t€tahi hakaaro e taea te hakamarama mai.

Ka whakina atu e Andrew ki a Michael kua kitea e Kirschvink i te hauto i roto i nga pi miere. “Ka mea
hau, ‘Né ra? Koia, kua tau téna - ka hou hau ki roto.””” Kua mohiotia noa atu e nga kaihakawhitiwhiti moana
ki ténei mea ko te kohatu hauto®, kua mohio noatia koni atu i te mano tau he hauto kei roto i ténei mea te
kohatu hauto. Ka taea te mahia he kapehu mai i ngd maramara kohatu mangu nei. I te kitenga o t€nei ama
hanga ki roto i te pi, ka whai huarahi tGturu kia anga atu ratou ma te hautd. “Kua marohorere** mai tétahi
momo aria®.”

Kua waimarie ano a Michael na te nui hoki o nga tuna me nga
kura wai, ka hakamahia e ia i tétahi tikanga rerek€ ki te hakamatau
mena ka rongo ratou i te maneatanga hauto. Ko te tikanga hoki ka
hakararata i nga kararehe kia hakautu ki te anga maneatanga hauto,
mena ka mohio ratou ki te anga o te raki. Kihei i taca ¢ Michael
te whiwhi ki t€tahi pokai*® e rahi nei mo ana kura wai, na ténei,
ka peia ia kia mahitahi me nga hakakahanga o nga maneatanga
hauto. I hakamahia e ia i tétahi pokai hei hanga i te maneatanga
hauto, ki te ka mai, ka rite ki te puku porohita titaha kei roto i te
‘papa hautd’ mena ka kitea e nga ika. I tatt! Ka taea e Michael te
hakararata i nga tuna kia kau atu ki roto i t€tahi porohita i te wa e
ka mai ana te maneatanga hauto.

Kua hakamabhia e te pT miere i te maneatanga hauto, he mea mahia e
tetahi pokai ki te kite i tétahi hopua whai wai huka. Ko tétahi pokai tua-
rua (ka&hore e tohua ana) kahore e mahi ana i te maneatanga hauto, me
te mea he wai nahe kei reira. Ko nga rama kei runga ake i nga pokai e
tohu ana i te maneatanga hautd (whero) me te pt miere (kakariki).

8Compass '"Reaction >’Magnetic Poles 2'Magnetic Field *?Convection
BLodestone *Breakthrough *Conceptual **Coils

E kau haere ana te tuna i te porohita hautd i te
kura wai taiwhanga - Nga Ratonga lka Moana-A-
Iwi, Te Taiwhanga Kewalo, Honolulu, Hawai'i.

I tenei wa tonu, he tini nga piroiroi’’ mana, i te mea kei
runga tonu te taiwhanga i te toaru i Honolulu. I haere ai a
Michael ratou ko ona hoa ki te hakahekeheke ngaru i nga
wa o te tina. I konei ka tutaki a Michael ki tona hakaihi®®, a
Ratana, i anga mai ia i Thailand i runga and i te karahipi rite
tonu ki tana ki te hakamatau i te kaupapa foitoko-i-te-ora®.
Ko te mea i oti i a ia mo t€nei mea te hounga ki nga ngaru,
ko te kake ki runga i te Papa Poto hakahekeheke ngaru, e ko
ta Michael.

Te Hokinga Mai Ki Aotearoa

Ko te Tohu Kairangi o Michael, he mea tino momoho™®. Atia
te tupu haere o tona umanga®', i pa mai te pakeketanga e arai
ana i a ia kia hoki ki te wahi i tino koingo* nei ia - ki Aote-
aroa nei. [ huri haere ia ki ana hakaritenga mai i Honolulu
ki te Tonga o Karewhonia mo te rima tau, e to roa ana tana
uruwhenua ki te mahi ki Amerika. I muri iho, ka moea e ia i
a Ratana hei wahine mana, a, ka nuke mai rao ki Aotearoa i
te mutunga o tona Tohu Kairangi.

Atia te uaua mana ki te ata noho ki Aotearoa nei, i kitengia e
Ratana 1 te€tahi mahi mana i mua mai i a Michael, hei kaitatai,
hei kaimahi mahere mo te Kaunihera-A-Rohe o Tamaki. E
toru marama muri mai, ka kitengia e Michael i tétahi tiiranga
mana hei kaiawhina hekeretari ki Te Tari Rangahau Putaiao
me ng Haumahia. Ka pau te iwa marama ki reira, ka riro
mai i a ia i t€tahi tiranga Rata Muringa® muri iho i te tohu
Kairangi ki te Whare Wananga o Tamaki.

Mai i téra wa ka mahi tonu ki tana mahi e pa ana ki te rongo
haut6 a nga kararehe. Kua mahiatahi e ratou ko ana akonga
me te taraute, nga kukupa hoki kainga me nga pi1 miere,
ka mea ia “he kararehe iti me te hakamtharo.” Na tétahi o
ana akonga i hakararata ai i ahi whai kia hakautu ki nga
maneatanga hautd. | te mea e taea e te whai te rongo i nga

YDistractions *Fiancé *’Sociology *Successful 3'Career
Intense desire *Post Doctoral

He tuna uwha i roto i te taiwhanga kura wai - Nga Ratonga lka
Moana-A-lwi, Te Taiwhanga Kewalo, Honolulu, Hawai'i.

A Michael rao ko Ratana i td rao p6 marena




Colin Walker

maneatanga hiko mena ka utaina nei e koe i a ratou ki roto i t€tahi manga kauwaka* - pénei i
te wai tote - ka taea and hoki ratou te rongo i nga rerek@tanga o nga au hiko i a ratou ka hou ki
roto 1 nga maneatanga hautd.

I hakamataungia te hakapae e te ropu o Michael ka rongo titaha mai nga whai nei i nga ma-
neatanga hautd ma nga rerek&tanga o te au hiko. “E hakapae ana matou iaianei, he fataitanga
mauminamina hauto® to ratou pénei i &tahi atu momo tangai*® kua tirohia e matou,” ka mea
ia.

Kua mea €tahi tohunga piitaiao e whai katoa ana te tangata i te rongo ptimau hautd - erangi
kahore and kia kitea i t&tahi mea e tautoko ana i €nei hakapae. I te€tahi hakamatautautanga i nga
tau o nga whitu tekau i téra rau tau, i mau kapo haere i &tahi akonga, ka mutu, ka Tnoia ratou kia
tohua mai i te wahi i anga mai ratou. Ka kitea e tenei hakamatautautanga - atia kihei i tukuruatia
nga huanga e &tahi atu - ko te mea i kitea, ko nga hua papai katoa i oti mai i nga akonga i mua
mai i te tangonga o te arai i o ratou kanohi. Ka mea a Michael ki tona hakapae, ko ia tetahi ka
he ki roto i tenei hakamatautau. “Ko toku tino hiahia kia whai rongo hautd katoa hau, i te mea
ka awhina mai ténei i roto i aku rangahau. Ko te mea k&, ko te whirinaki hau ki aku taputapu
ki te tohu i a hau meina e mabhi tika ana nga pokai ki te hakaputa i te maneatanga huatd, kahore
raini.”

laianei ko nga mahi a Michael e tirohia ana i ngd mea ititi noa - pénei i te rapu ko wehea o
nga iho*” ka rongo i te hautd me te rapu i te io*® ka kawea i &nei rongo ki te roro - atu ki te tino
rahi, ka pehea e hakamahia ake e nga kararehe i t€nei rongo hautd i o ratou haerenga matara.

Kua pehea mai tenei mea hoha, ko nga tatautanga? Ko nga mahi rangahau a Michael kei nga
taumata ikeike, na reira kia pera and te ikeike o tana mohio ki nga tatautanga. Atia e uaua tonu
ana te mahi tatautanga ki a ia md t€nei mahi, kua kitea e ia “e tino whai take ana te hinengaro

arotau™.”’

Ko Te Hakatutukinga O Nga Hono Tikanga

I te taenga o Michael ki te Whare Wananga O Tamaki ki te mahi ai, i pa mai ki a ia te ngakau
pouri i tona kitenga i te ruarua noa iho o nga akonga Maori, akonga Poronihia* e hou ana ki roto
1 nga tau tuarua me nga tau tuatoru o a ratou kaupapa ako. “I konei ka kitea e hau kua koni atu
aku takoha, ka kore e taca e te kaupapa Rata Muringa - ko te awhina atu i nga take e pa ana ki
te pupuri i nga akonga Maori me nga akonga Poronthia, he mea pa pouri. Ko td6 matou kitenga
e pénei ana, ¢ ono tekau o rau o énei momo akonga e ngaro haere ana ki wiwt ki wawa.” I te tau
1991, kotahi tau noa iho 1 muri mai i tona timatanga ki te mahi ki Te Whare Wananga nei, ka
awhinatia atu e ia kia hakattingia i te kaupapa e mohiotia ana ko ‘Tuakana’ (te ako mahitahi o te
teina me te tuakana) mo aua akonga. Ka hakapa atu te tataitanga*' ki nga akonga tau tuatahi, ka
hono atu ki nga akonga Maori, akonga Poronthia and ra hoki tau tuarua, tau tuatoru kia mahitahi
ai ratou hei tuakana. “Ko te tino mea e tukuna ana e koe ki a ratou ko te kanohi e taca e ratou
te whirinaki, kia awhina ai ratou ki te ako i te tataitanga.”

3*Conducting Medium 3*Magneto
§ receptor **Vertebrates *'Cells

E korero ana i runga i te waea i te mu- Hakarite ana i tétahi matenga takeketonga* i roto i te taiwhanga ma (ko te poraka
tunga o tétahi ra e kaha ana te mahi ki te whutupaoro mai i te kura tuarua o Mount Albert Grammar).

hakarerekétia mai i te taiwhanga papawhenua
hei taiwhanga ma mo te hakamatautau i te
hautonga i roto i nga kararehe.

“He mama noa iho, erangi ko te tino piitake hei awhina atu i a ratou ki
taua tiitakinga ohorere nui o nga tikanga a iwi k&. Kua ahu mai te nuinga o
ratou i nga paenga o nga kainga o Tamaki, mai i te tonga, te uru, Te Raki
Paewhenua me nga tuawhenua. Kua tae mai ratou i nga kura he nohinohi
noa iho nga karache Tau 12 me te Tau 13, te nuinga he kanohi parauri. Ka
tae mai ratou ki konei ki nga karaehe atu ki te kdtahi mano te nui, ko ratou
hoki te itiiti. He ohorere nui, ka tapiri ki runga i te oho o te haerenga mai i
nga kura tuarua ki te Whare Wananga nei.”

I roto i te toru tau o te timatanga o te kaupapa ‘Tuakana’ (te ako mahitahi
o te teina me te tuakana) ka hakarua* te hiki ake i te tatau mo nga akonga
ki roto 1 te tari Maori me te tari Poronthia, 2, ko nga o rautanga i hiki ake
mai i te 30% ki te 60% mo nga whiwhinga a nga akonga. I tenei wa tonu
kua tata te tae atu ki te taumata e tika ana ko te 70% - 80%. He mea tino ha-
ringa ngakau koanga ngakau t€nei mo Michael. “I te mutunga i hakaakongia
hau 1 a ratou, kua kitea e hau i a ratou whiwhinga mahi - kei runga ake te
hiahiatanga mo ratou hei kaimahi i te mea he iti noa ratou e whai pitkenga
penei ana. I te karache tuatahi i hakahaerengia e matou, ka mahara hau kua
tukuna atu ki t&tahi o ratou i tétahi mahi i mua i tona mutunga, a, ka mahia
e ia 1 ona hakamatautau mutunga ki te Whare Wananga o Wikitoria ki Te
Whanga-nui-a-Tara.

Kua whanui te tuku o t€nei Kaupapa Tuakana ki roto i &tahi kura. Ko nga
akonga Maori me nga akonga Poronthia i roto i to ratou tau tuatahi, e kaha
ana te whiwhi 1 roto i a ratou kaupapa piitaiao ki te Whare Wananga nei,
ka mahitahi me nga akonga o Te Kura Tuatahi o Oranga, me nga Kareti o
Tangaroa me Tamaki, ki te tonga o Tamaki. “Ka awhina atu nga akonga o
Te Whare Wananga i nga akonga ki a ratou mahi. Erangi ko te mea nui kg,
hei awhina i nga kura ki te hiki ake i nga wawata o nga akonga kura ma roto
1 nga tohutohunga ka taea e nga akonga Maori me nga akonga Poronthia te
tutuki tika 1 a ratou kaupapa ki te Whare Wananga, a, kei mua i a ratou a
taihoa ake nei ko te ao katoa.

No inaini tata nei i tutuki tika i a Michael me ona hoa mabhi i tetahi
tono piitea ki te Kawanantanga ki te hakatimata 1 te€tahi Pokapu Hiranga
Rangahau® he mea hangai ana ki nga hakawhanaketanga Maori. Ko Nga

E hakamahia ana i te hakahaeretanga hautotanga
kore hei poka i te matenga takeketonga

Ehara i te sushi erangi ko Michael me tétahi tauira
iti noa he mea pokaina mai i te matenga takeke-
tonga hei ata tatari.

“Double **Centre of Research Excellence (CORE)



The
Universit;
of Auckl

Ko te tohu hiriwa mo te Pataiao me te Hangarau o Aotearoa mo te tau 2000, he mea tuku ki a Michael
Mathew Walker mé ana takoha kéhure* pitaiao kia pai ake te maramatanga o nga hautupua® o te
hautd me te hakamahi o nga kararehe i nga maneatanga hauto o te ao. He mea tukuna ki Te Whare
Wananga O Tamaki i te 07 Tétahi Wehewehe 2001.

Pae O Te Maramatanga, Ko Te Wananga-a-Iwi mo te Hakawhanake i te
Maori me te Anga Mua*. Ko tona whainga hei rangahau i nga kaupapa
o Te Taiao, Hauora, Matauranga me nga Rohe Hakatakotoranga hou o te
Matauranga.

Ka tukua i &tahi karahipi hei hakahohou i nga akonga Maori kia arawhata

ai ratou ki nga taumata tiketike o te matauranga. “Ko te hakaaro o nga
akonga Maori i roto i te tataitanga matauranga, e mea ana kahore e taea e
ratou te kake ake koni atu i te wahi kua tau nei ratou. Ka tae ki te mutunga
Michael ra O' ko Leilani ki tatahi oa rétoq tphu paetahi ka kore ratou e hakqarq ake kia haere tonu hei tauira
marena-a-whanau ki Tamaki i te tau kia mahi i nga tohu paerua, tohu kairangi raini.”
2003. Na tona whai panga i roto i ana mahi mo te Pokapu Hiranga Rangahau,
ka whai patanga ki te korero i te reo Maori. [ te wa i a ia e tamariki ana,
e aukati ana ténei mea, te korero i te reo Maori. “I a hau e taitamariki, ka
mau i a hau i &tahi pitopito korero, erangi kahore e taea e hau te kdrero
hohonutia i te reo, he akonga noa iho.”

I awhinatia e Michael i nga hapori pttaiao kawanatanga ki o ratou
kawenga iraro i Te Tiriti O Waitangi, penei i te korerotahi ki te iwi Maori.
I piitake mai t€nei hakaaro i te wa i whai tiranga ai ia i runga i te pdari
o te Rangahau Manaaki Whenua* i te tau 1992. “Ko te tino kaupapa kia
puritia e ratou i &tahi kohinga otaota Maori, kararehe Maori and ra hoki.
Ko te whenua te tino take o td ratou mahi pakihi. Ko te tino mea kia
mohio mai ratou, me pehea e taea e ratou te korerotahi ki te Maori i runga
tonu 1 te hakaaro, he mana motuhake t6 te Maori,” 1 mea ai a Michael. 1
hakahoungia e ia i a ratou ki te hakatti marika i tetahi tiiranga hakahaere

mo tetahi tangata e whai piikenga ana i roto i nga kaupapa o Te Tiriti O
Michael rao ko a tamaiti, a Waitangi. Kua oti nei te hakatinanatia e te nuinga o nga hapori ptitaiao
Punahamoa e panuitahi ana i tétahi kawanatanga i ténei ahuatanga.
pukapuka pai ki a rao. Kei te rangi k& te mana o te tamaiti mai i Oakura i roto i nga mahi o
te ao piitaiao e tau ana iaianei - kua tohua a Michael hei Koroké Maia o
te Uepu Roera, a, he mema and ia o te Kaunihera Hakaatu Piitaiao Me
Nga Mahi Hou O Aotearoa* Kua moroiti haere tona titiro ki nga angitu*®
nahe, kahore e péra ana ki nga ra o mua. “Ko te kaihakawhiu i a hau, mo
and Advancement “Marlin Landcare tétahi W%_i roa, ko te hi;ihia kia tl.ltuki t.ika i nga kawenga, me te mea kihei
Research “New Zealand’s Science and hau i mohio he aha k& te mea i hiahia nei hau kia tutuki. Kua itiiti noa
Innovation Advisory Council “Success tenei aria kei a hau i t€nei wa, ko aku mabhi i t€nei wa ko nga mea kua
“Conspicuous  *°Phenomena kaingakautia e hau.”

Te tuaki ika me nga hoa tamariki

Ngé maunga ika o te ata ki Whananaki

Ko Leilani rao ko Punahamoa nga tamariki a Michael rao ko Ratana, 14 me 11 o rao
tau, he tamariki kiwi k& ra hoki, e ko tana. “Kua aro nui k& rao ki nga mea katoa: ka
pai rao ki nga hakinakina, he tino pai taku kotiro ki te panui pukapuka erangi ake taku
tamaiti, ko te mea takahiri®' ki toku matakitaki, he tohunga ia ki te mahi whikawhika.
Kaingakautia ana e Michael rao ko tana tamaiti a Punahamoa ki te ht ika, katahi ano
te whanau katoa ka hoki mai i to ratou hororei retireti tuatahi. Erangi ko te wahi pai
ai ki a ratou katoa mo te hororei, kei Whananaki tonu, kei te taaru.

Sronically

Kua timu te tai, ka pureingia pa whutupaoro e te whanau katoa ki runga i te onept o Whananaki.

